
Skaftárhreppur  

Klausturvegi 4  

880 Kirkjubæjarklaustri  

 

Sent inn á skipulagsgátt 

 

Reykjavík 20 jan. 2025 

Efni: Endurskoðun aðalskipulags Skaftárhrepps 2023 – 2024 

Landvernd hefur kynnt sér endurskoðun að aðalskipulagi Skaftárhrepps sem hér liggur til umsagnar.  

Landvernd vill gera í nokkrum atriðum grein fyrir helstu athugasemdum og áherslum sem óskað er 

að tekið verði tillit til, sem varða náttúru- umhverfis og loftslagsmál.   

 

2.3. Rammaáætlun 

Landvernd undrast að Skaftárhreppur telji Hnútuvirkjun upp sem fyrirhugaðan virkjunarkost þrátt 

fyrir að á öllum stigum hafi virkjuninni verið hafnað.  Um leið og Landvernd fagnar metnaðarfullri 

stefnu í náttúruvernd umhverfis og samfélagsmálum þá um leið í sama aðalskipulagi farið er gegn 

þeirri stefnu sem með hinni hendinni er verið að boða. Þetta á sérstaklega við um „fyrirhugaða 

Hnútuvirkjun“ undir liðnum Rammaáætlun.  

„Fyrirhuguð“ Hnútuvirkjun hlaut hins vegar eftir áralangar deilur og þrátt fyrir mikinn þrýsting frá 

virkjanasinnum og sveitarfélagi sinn endanlega dóm þar sem afgerandi niðurstaða var fengin. Sjá 

hér nánar. 

Frummatsskýrsla fyrir 9,3 MW virkjun í Hverfisfljóti var kynnt árið 2017. Fjöldi umsagna barst frá 
einstaklingum, samtökum og stofnunum. 
Álit Skipulagsstofnunar var gefið út árið 2020 þar sem stofnunin taldi að áhrif virkjunarinnar á 
fossa og nútímahraun sem njóta verndar náttúruverndarlaga yrðu mjög neikvæð sem og að ekki 
hefði verið sýnt fram á nauðsyn þess að raska þessum verðmætum. Fjallað var um málið í 
fjölmiðlum, m.a. hjá RÚV. 
Vorið 2022 gaf sveitarstjórn Skaftárhrepps út framkvæmdaleyfi fyrir virkjunina þrátt fyrir 
neikvætt álit Skipulagsstofnunar. Hópur landeigenda í nágrenni virkjunarinnar og fimm 
náttúruverndarsamtök kærðu leyfisveitinguna til úrskurðanefndar umhverfis- og auðlindamála 
og féll úrskurður nefndarinnar í janúar 2023 þar sem framkvæmdaleyfið var fellt úr gildi.  Svo 
áréttað sé var úrskurður þessi.  
 

Úrskurðarorð: 
“Felld er úr gildi ákvörðun sveitarstjórnar Skaftárhrepps frá 27. apríl 2022 um að samþykkja umsókn 
um framkvæmdaleyfi fyrir virkjun í Hverfisfljóti við Hnútu. 
Vísað er frá úrskurðarnefndinni kæru A, eiganda bústaðarins Seljalands í Skaftárhreppi og kæru B, 
eiganda jarðarinnar Hruna í Skaftárhreppi.” 
 
Það er því eindregin ósk Landverndar að sveitarfélagið Skaftárhreppur taki Hnútuvirkjun út úr öllum 
sínum áætlunum enda standast ekki slíkar áætlanir sem þegar hafa fengið sína niðurstöðu og dóm. 
Ef sveitarfélagið kýs að halda málinu til streitu er það um leið mikill áfellisdómur yfir stjórnsýslu 
sveitarfélagsins sem og ímyndarlegur skaði fyrir sveitarfélag sem gerir út á svæðið sem 
náttúruparadís sem Skaftárhreppur sannarlega er með Vatnajökulsþjóðgarð og gestastofu.  

https://www.skipulag.is/media/attachments/Umhverfismat/1241/Frummatsskyrsla_Hverfisfljot_130917.pdf
https://www.skipulag.is/media/attachments/Umhverfismat/1552/291610065%20-%20Virkjun%20%C3%AD%20Hverfisflj%C3%B3ti.pdf
https://www.ruv.is/frett/2020/07/07/virkjun-i-hverfisfljoti-hafi-verulega-neikvaed-ahrif
https://uua.is/urleits/58-2022-hnutuvirkjun/

Landvernd leggst enn fremur gegn öðrum umdeildum stærri virkjanakostum sem fram koma í 
áætlunum sveitarfélagsins.  
 

Önnur orkumál 
Athygli vekur að ekki er sérstaklega kveðið á um vindorku í þessari endurskoðun aðalskipulags. 
Landvernd lítur því svo á að sveitarfélagið vilji stíga varlega niður gagnvart þesskonar orkuvinnslu og 
fagnar þeirri nálgun.  
 
2.5. Náttúruminjaskrá 
Landvernd  tekur undir með Náttúrufræðistofnun að nefna beri hið friðlýsta náttúruvætti 
Fjaðrárgljúfur og  hluta Vatnajökulsþjóðgarðs. Þá er mjög mikilvægt að telja upp aðrar náttúruminjar 
innan sveitarfélagsins sem eru á náttúruminjaskrá en þar eru að finna svæði sbr.: Núpsstaður, 
Fjaðrárgljúfur, Grenlækur, Steinsmýrarfljóð, Eldgjá, Skálarheiði og Grænifjallgarður.  Þá tillögur 
Náttúrufræðistofnunnar vegna framkvæmdaáætlunar náttúruminjaskrár (B-hluta) Landvernd lítur 
svo á að sveitarfélaginu beri skylda til að setja þessi atriði inn í aðalskipulagið.  
Talin eru upp fimm svæði, meðal annars tvö virkjunarsvæði í verndarflokki rammaáætlunar og þrjú 
svæði sem eru meðal B-hluta tillagna Náttúrufræðistofnunar. Orðalagið í upphafi kafla 7.9 er villandi 
því þarna mætti ætla að fjallað væri um svæði sem njóta sérstakrar verndar samkv. 61. gr. laga nr. 
60/2013, um náttúruvernd og er sveitarfélagið því einnig beðið um að leiðrétta þetta atriði.  
 
2.8. Svæðisskipulag Suðurhálendisins.  
Landvernd gerir athugasemd við að ekki sé nánari grein gerð fyrir samþættingu skipulagsáætlana 
sveitarfélagsins undir þessum lið. Í ljósi þess að Svæðisskipulag Suðurhálendisins hefur verið staðfest 
nýverið með umdeildum hætti og gegn áliti  Skipulagsstofnunar er sérstaklega mikilvægt að 
sveitarfélagið geri betur grein fyrir efni  skipulagsáætlana og hvernig þær spila saman.  
 
Skógrækt 
Á bls. 64 kemur fram að gert sé ráð fyrir „eflingu trjáræktar í jaðri og innan þéttbýlis og lögð áhersla 
á skóg- og trjárækt á opnum svæðum og í hlíðum ofan byggðar t.d. í tengslum við varnargarða.“   
Landvernd fagnar áhuga á að vinna að vel skipulagðri skógrækt, meðal annars til fegrunar, skjóls og 
útivistar sem styður við lýðheilsu.  Landvernd vill árétta að nú þegar hefur orðið mikil framvinda 
náttúrulegra tegunda sbr. sem sjá má í sveitarfélaginu út yfir hraunið frá Bæjarstaðarskógi.  
Skaftárhreppur er í raun helsti vörsluaðili íslenska birkisins í ljósi þess að kvæmi úr Bæjarstaðaskógi 
hefur reynst best til sáningar og plöntunar víðast um landið.  Landvernd hvetur því sveitarfélagið til 
að hlúa sérstaklega að þessari einkennisplöntu sveitarfélagsins með því að gera henni hátt undir 
höfði í og við þéttbýlið einnig til fegrunar. Aftur á móti vill Landvernd vara mjög við sáningu og eða 
plöntum trjátegunda á borð við stafafuru og greni sem og öðrum framandi tegundum. Má í þessum 
efnum minna sérstaklega á hversu skæð stafafura er hvað varðar stökkbreytingu á hraða 
sjálfsáningar með hækkandi hitastigi.  
 
Slíkum tegundum ætti undir engum kringumstæðum að planta sbr. í hlíðar og varnargarða sem hér 
er nefnt til sögunnar. Að sama skapi verður að gæta þess að planta ekki lúpínu í slíka garða og eða 
taka efni úr námum með lúpínu sem hætta er á að geti valdið tjóni á ósnortnu landi og líffræðilegri 
fjölbreytni.  Landvernd tekur hins vegar heilshugar undir stefnu þar sem fram kemur í niðurlagi bls. 
64 að „Huga skal að líffræðilegum fjölbreytileika og sjaldgæfum vistgerðum er svæði eru tekin undir 
skógrækt. Votlendi skal ekki taka undir skógrækt“ 
 

Landvernd vill árétta við sveitarfélagið áður en ákveðið er að ráðast í skógrækt að leita leiðsagnar 

sérfræðinga hjá stofnun Lands og skógar, til þess að meta svæði meðal annars með tilliti til hvað telst 

rýrt eða lítt gróið land og hvort það sé fallið til  skógræktar eða ekki.  

5.2.3. Kolefnisbinding og minnkun á losun  

Landvernd fagnar hér samstarfi sveitarfélagsins við Náttúrustofu Suðausturlands ásamt Landi og 

skógi að stefna að því að kortleggja núverandi kolefnislosun landnotkunar. Hér er um mikilvægan 

þátt að ræða til að kalla fram sem nákvæmastar upplýsingar um kolefnisbúskap mólendis en mikið 

vantar upp á að til séu haldbær gögn þannig að hægt sé að kortleggja núverandi kolefnislosun frá 

landi.  Þessi stefna styður við vernd svæða með líffræðilegan fjölbreytileika, sjaldgæfar tegundir og 

vistkerfi.  

Lokaorð 

Landvernd leggur almennt áherslu á við sveitarfélög að vinna með heimsmarkmið sameinuðu 

þjóðanna við gerð skipulagsáætlana. Það er mikilvægt að þeir sem vinna að stefnunni séu ávallt með 

til hliðsjónar hvaða þætti þarf að uppfylla í einstökum málum ætli þau að nýta sér þau sjálfbæru 

markmið sem koma fram í markmiðunum.  

fh. stjórnar Landverndar 

 

Þorgerður María Þorbjarnardóttir,  

formaður 

 

 

 

 

 

 

 

 

 

 

 

 

 


